
Baixo o título de Xen-
riario agrúpase unha du-
cia de relatos dispares,he-
teroxénea escolma de
“iconografías e fábulas”
que, tal e como o autor in-
dica no limiar -onde ta-
mén subliña o seu papel
de médium necesario pa-
ra os fins existenciais dos
personaxes-, están prota-
gonizadas por “unha va-
riedade indeterminada
de seres humanos e de
cosmovisións que se cru-
zan máis aló das unida-
des clásicas de cronolo-
xía e espazo físico”.

Entre esas “xentes de
todos os libros e todos os
tempos”, quiméricas ou
reais, que “inexplicable-
mente” aparecen
aquí reunidas, in-
clúense, xunto con
algúns outros per-
sonaxes proceden-
tes de anteriores
obras, préstamos
da tradición e mes-
mo ficcións alleas.
Coma Don Quixo-
te, que nun episo-
dio por terras gale-
gas arremete de no-
vo contra muíños
xigantes; ou ese
Caín que vai á bus-
ca de redención e
atopa inesperado
abeiro e vinganza
na inmensidade de
internet; ou esoutro
mouro da estirpe
telúrica, que, ago-
chado na súa cova,
resulta espectador
e cronista dun po-

bo. Os seguidores do au-
tor poderán reencontrar-
se con aquel solitario Ke-
rouac galego en Oxford,
Carlos Mosqueiro,que lles
escribe cartas esfamea-
das de imposible entu-
siasmo aos seus irmáns
amigos; e mais co detecti-

ve Nivardo Castro -á volta
xa dos corenta anos-,
quen, unha vez máis, na
inseparable compañía do
xornalista Carlos Conde,
vése enleado nunha tra-
ma relacionada coas re-
des do narcotráfico.Habe-
rá, quizais, quen recoñeza

o personaxe de
Ramón Beiró, o
da súbita despe-
dida, pois ese re-
lato xa fora pu-
blicado, tempo
atrás, en máis
dunha colección
divulgativa (e re-
cordo, por
exemplo, aquela
encantadora ini-
ciativa da empre-
sa Castromil, que
achegaba a lite-
ratura galega aos
viaxeiros). Regre-
san tamén ata es-
tas páxinas os
homes de Tras da
Corda (terra na-
tal de Reigosa e
mais territorio li-
terario) a dirimir
deberes, honores
e liberdades nun-

ha historia de fuxidos da
posguerra. E ao seu lado
alíñanse loucos egrexios,
os tolos sabios, deposita-
rios de segredos para os
que o mundo aínda non
se encontra preparado.Ve-
laí o Simeolo,que sabe do
carácter “ubicuo-sucesivo-
temporal, móbil, trasla-
dante e universal” de
Compostela, nave de pe-
dra, cidade peregrina; e
mais Foolthe, o tolo inglés
do rochedo de San Pedro,
ao que Deus lle concedeu
a graza dun segundo
amor.Nestes textos,a terra
e as cidades posúen bio-
grafía propia; aínda que
sexan -como Alberto M.
comprende, mentres so-
brevoa Madrid- un ince-
sante espellismo no de-
serto.

A xeito de canapés es-
collidos -“por azar e nece-
sidade”-, os relatos de
Xentiario dan mostra da
produción narrativa de
Reigosa: por unha banda,
como autor de xénero ne-
gro; por outra,como un fa-
bulador que, no ronsel do
inimitable mestre Cun-
queiro, reivindica o poder
da intuición, mestura o
erudito co profano, e in-
troduce a fantasía na rea-
lidade para (re)construír
a “materia de Galicia”.
Sempre con solidez,aínda
que ás veces resulte me-
llor decorador que arqui-
tecto.
REIGOSA,Carlos G.,
Xentiario,Ed.Galaxia,
Vigo,2009,PVP.12 €

Breve,aínda que intenso,este poemario de Al-
fonso Álvarez Cáccamo,Sebes contra o vento.Co-
ñecíamos a obra poética deste recoñecido pro-
sador con Na flor do vento (1999) e Poemas ao
pai (2009), alén do campo narrativo onde o seu
quefacer implantou un estilo sólido e diverso,
ben orixinal nas nosas letras actuais.Agora a súa
pluma diríxese ao territorio do íntimo e dúas son
as palabras que agroman nos nosos beizos: me-
lancolía e elexía. Da primeira sabemos que pro-
cede do grego mélan,‘negro’ e, daí, melancolía,
‘mal humor’ ou,mellor dito,‘bile negra’,do grego
kholé,‘bile’. E, efectivamente, atopamos aquí un
humor negro non referido ao sentido do humor,
mais ao de substancia ou fluído carregado de
negrura.Porque o que realiza fundamentalmente
o poeta é unha viaxe ao tempo perdido, ao tem-
po pasado, e o que contempla nel é o negror da
desaparición: desaparece o amigo co que xoga-
ba,o amor adolescente,desaparece o pai.

Da perda de todo ese irrecuperábel mundo
nace a segunda palabra antes enunciada: a
elexía, o lamento e a queixa e, en última instan-
cia,a dor polo feito lutuoso.O elemento desenca-
deante do canto resulta ser,pois,ese feito doloro-
so que o convida a combinar vocábulos para ex-
presar as tormentas que o acucian dentro:“Ebrio
entre a seda/áspero na chuvia/anunciei que le-
varía o ritmo das campás/desde aquel domingo
amargo./Os seres líquidos de espanto convi-
dáronme a cantar.”

Por iso os primeiros poemas inciden na ne-
nez, o territorio quebradizo das descobertas, a
presenza luminosa dos pais. Mais tamén da
crueldade dalgúns xogos:“e sabían do pracer da

visión cruel
das ras que-
imadas con
a l c o h o l ” .
Ese pasado
tamén está
o c u p a d o
por Xosé
Humber to
B a e n a ,
compañei-
ro do noso
autor, ta-
mén apela-
do en va-
rias compo-
sicións.

Ao longo
destas páxi-
nas o lector
atopará ám-
bitos claus-
trofóbicos,
de tedio in-
finito, de
tardes que
o noso au-
tor chama-
rá enfer-

mas, dun gato na rotina, de comidas repetidas,
mais tamén lugares de lecer e algarabía,de diver-
timento e de descubrimentos.Así mesmo,dunha
indignación restrospectiva que non cauteriza na
alma do creador.Tampouco cicatriza o sufrimen-
to de ter vivido todas estas arredadas experien-
cias.

Na parte final do volume podemos ler dous
sonetos e, especialmente emotiva, ferazmente
conmovedora, a peza final que pon colofón ao
antedito:“Paseniño irán deténdose os reloxos/e o
máis vello de todos/o da parede/reclamará que
os teus dedos lle dean corda/aínda que o meu
tictac non ficará calado.”

O sístole e diástole do corazón do escritor, sa-
bémolo de sempre, nunca poderá ser pasto do
inverno.
ÁLVAREZ CÁCCAMO,Alfonso,Sebes contra o
vento,Ed.Espiral Maior,A Coruña,2009,PVP.12 €

Palabras para un baleiro
é un poemario para ler
amodiño,parándose,relen-
do e petiscando dun poe-
ma a outro moitos dos ver-
sos máis logrados deste au-
tor da dor e da desespe-
ranza. Gañador do premio
Fiz Vergara Vilariño, esta
obra envolve ao lector des-
de principio a fin. Se ca-
dra,a súa concepción mes-
ma axuda a facelo pois,
desde o noso punto de vis-
ta, pódese considerar co-
mo un longo poema inti-
mista no que os motivos e
inquedanzas poéticas se
van sucedendo ao longo
das moitas páxinas
de literatura digna
de ser subliñada.

Eses motivos, na
meirande parte dos
casos, teñen que ver
co agobio dunha vi-
da que vai avanzan-
do e que, engorde,
vai sendo cada vez
máis consciente dos
malos sabores que
nos chegan. Destaca-
mos para apoiar esta
afirmación un poe-
ma como “alzhei-
mer”que é sen dúbi-
da un dos puntos
álxidos da emotivi-
dade e expresión
poética do poema-
rio.

O eu lírico vese in-
capaz de afrontar a

posibilidade do abismo.En
todo momento fai constar
un pano de fondo escuro;
presenta unha realidade
existencial a medio cami-
ño entre o pesimismo do
baleiro abisal e a tenrura

desas fendas de esperanza
que lle dan ao poemario o
ton de realidade e pers-
pectiva sensible que se po-
dería esperar dunha obra,
desde o noso humilde
punto de vista, salientable

por equilibrada.
E é que, sen sa-

ber moi ben, tam-
pouco sen impor-
tarnos demasiado,
se o propio pai da
criatura está de
acordo; Palabras
para un baleiro non
renuncia á espe-
ranza. O poemario
do pesimismo, da
indiferenza e da
decepción non é
quen de vencer ese
substrato de espe-
ranza cara a un
mundo mellor ou
un sentimento e fu-
turo de luces. Nese
pano descrito non
deixan de escapar
motivos para pen-
sar que hai unha

cerna de vitalismo.É como
se quixera facernos ver pa-
ra outro lado, centrar a no-
sa atención nunha poética
determinada polo escuro,
pola sima que non deixa
de vertebrar inconfundi-
bles síntomas de erupción
vital. É o xogo dun ilusio-
nista que,con todo,non re-
nuncia nin á felicidade nin
a vida. Dá igual a evoca-
ción da indiferenza,da trai-
zón mesma.Por moito que
incida nelas, sempre hai
cabida para a fenda lumi-
nosa dun novo día.

Estilisticamente este
poemario ten logros nota-
bles.Versos nos que non
podes evitar parar para de-
gustar con maior atención,
para debullalos como me-
recen. Imaxes que non pa-
san desapercibidas nestes
contrastes emocionais
dun eu lírico moi humano,
mais en aparencia fuxidío
no mundo do parnaso.

Definitivamente un poe-
mario atravesado por un-
ha gran metáfora da vida,
por unha reflexión do
mundo e do ser humano
representado pola expe-
riencia que se manifesta,
por veces, da irascibilida-
de e do amor por partes
case iguais.
RAMOS,Baldo,Palabras
para un baleiro,Ed.Espiral
Maior,A Coruña,2009,
PVP 14 €

